
Rhagair

Rydym yn falch o gyflwyno’r Cynllun Lleihau Aildroseddu ar gyfer Cymru, sy’n dangos sut 
y byddwn yn gweithio â’n partneriaid i leihau aildroseddu, i ostwng costau troseddu yn ein 
cymunedau ac amddiffyn y cyhoedd yn ystod y tair blynedd nesaf.

Yng Nghymru, mae gennym gyfle i wneud pethau’n wahanol. Rydym 
am weithredu fel un Gwasanaeth Carchardai a Phrawf EM (HMPPS) yng 
Nghymru, drwy weithio’n ddi-dor rhwng carchardai a phrawf i sicrhau 
canlyniadau gwell i bobl yn y system cyfiawnder.

Ynghyd â’n partneriaid, mi allwn dreialu syniadau newydd a bod yn lle 
ar gyfer arloesi ac arferion gorau. Rydym am i Gymru barhau i gael ei 
hadnabod am ei chanlyniadau rhagorol a’i syniadau newydd. 

Drwy gydol COVID-19, buom yn ymateb i newid ac yn arloesi wrth 
ddarparu ein gwasanaethau. Rydym eisiau cynnal y momentwm hwn 
wrth inni gefnu ar y pandemig ac ailgodi’n gryfach. 

Elfen allweddol o hyn yw ein rhwydwaith cryf o sefydliadau partner.

Mae cydweithio’n ganolog i’n gwasanaeth, a thrwy’r rhwydweithiau hyn, 
rydym wedi cyflawni llawer o lwyddiannau pwysig i leihau aildroseddu, 
amddiffyn y cyhoedd a helpu dioddefwyr, teuluoedd dioddefwyr a phobl 
agored i niwed. 

Rydym yn gobeithio’n fawr y gallwch ymuno â ni yn ein gobeithion am yr 
hyn y gallwn ei gyflawni wrth edrych ymlaen i’r dyfodol. 

Nic Davies, Cyfarwyddwr Prawf Rhanbarthol 
Giles Mason, Cyfarwyddwr Grŵp Carchardai

Gweledigaeth

Gweithio â’n gilydd ledled Cymru i amddiffyn y cyhoedd ac i 
helpu pobl i fyw bywydau positif ac o fewn y gyfraith.

Egwyddorion 

 Galluogi pobl i wneud eu gorau

 Diwylliant dysgu agored

 Trawsnewid drwy bartheriaethau

 Moderneiddio ein hystadau a’n technoleg

Gwerthoedd

• Pwrpas

• Bod yn agored

• Dyngarol

• Gyda’n gilydd

Wrth gyflawni’r cynllun hwn, byddwn yn dilyn egwyddorion trylwyredd, 
disgyblaeth, cymhelliant a chanlyniad.

Ynglŷn â rhanbarth Cymru

Rhanbarth mawr yn 
ddaearyddol gydag 
ardaloedd â phoblogaeth 
denau, 2 iaith a llywodraeth 
ddatganoledig.

Cyfanswm poblogaeth o

3.17 miliwn

Mae’r prif sectorau 
cyflogaeth yn cynnwys 
amaethyddiaeth, 
coedwigaeth a physgota, 
gweinyddiaeth gyhoeddus, 
amddiffyn, addysg, iechyd, 
cyfanwerthu, manwerthu, 
trafnidiaeth, gwestai a bwyd

5 carchar i ddynion

ac 1 carchar sy’n cael ei 
reoli’n breifat, a sefydliad 
troseddwyr ifanc, gyda lle 

gweithredol i

5,234

4 comisiynydd heddlu a 
throseddu:

Dyfed Powys, Gwent,

De Cymru a Gogledd Cymru

22 awdurdod lleol

Cyflawniadau

Wedi gweithredu swyddogaeth dedfrydau 
byr yn llwyddiannus i ddarparu gwasanaeth 
gwell i ddynion sy’n cael dedfrydau o garchar 
o lai na chwe mis, mewn ymateb i gyfraddau 
aildroseddu ac adalw anghymesur.

Staff y Gwasanaeth Prawf sy’n gweithio 
mewn carchardai a swyddfeydd cymunedol 
wedi gweithredu model ailsefydlu newydd a 
arweinir gan reolwyr, gyda mwy o ddynion o 
Gymru’n cael rheolwr troseddwyr cymunedol yn 
gynharach yn eu dedfryd, i’w helpu i ailsefydlu i 
gymunedau lleol.

Wedi cwblhau pontio gwasanaethau gwaith di-
dâl, ymyriadau a ‘thrwy’r giât’ yn llwyddiannus 
yn 2021, ac wedi gweithredu Gwasanaethau 
Adsefydlu a Gomisiynir.

Wedi gweithredu’r Strategaeth Rheoli 
Troseddwyr yn Integredig i ategu darpariaeth 
weithredol.

Wedi sefydlu Gwasanaeth Ymweld â Mam yr 
Ymddiriedolaeth Cyngor a Gofal yn y Carchar 
(PACT) ym mis Gorffennaf 2021, sydd wedi’i 
gyllido ar y cyd gan Lywodraeth Cymru a 
HMPPS i helpu menywod o Gymru mewn 
carchar i gynnal eu cysylltiadau teuluol.

Mae’r dull braenaru system gyfan yn helpu 
menywod yn ystod pob cam o’r system 
cyfiawnder, gan gynnwys y rhai sy’n cael eu 
rhyddhau o garchar ac sy’n adsefydlu yn y 
gymuned. 

Cafodd trefniadau cyfyngedig eu rhedeg yn 
llwyddiannus yn ystod y pandemig a bu’n 
rhedeg rhaglenni adfer cyfundrefn ddiogel.

Mae’n cynnwys rheoli troseddwyr yn y carchar 
ac roedd yn ystyried y ffordd orau o weithredu 
gwaith allweddol ym mhob sefydliad caeedig 
fel y bydd adferiad yn caniatáu.

Rydym yn cyflogi 6 swyddog cyflogaeth 
arweiniol, 6 arweinydd ID a bancio, 6 (3 
yn 2022 a 3 yn 2023) rheolwr cymorth 
niwroamrywieth, 3 arbenigwr tai a 3 
chydlynydd partneriaeth iechyd a chyfiawnder 
erbyn diwedd 2022 i helpu i fynd i’r afael ag 
achosion aildroseddu.

Cyflawni blaenoriaethau HMPPS a MoJ

Mae lleihau aildroseddu’n ganolog i waith ein hadran. Mae tua 80% o’r bobl sy’n cael 
rhybuddiadau ac euogfarnau wedi troseddu rywbryd yn y gorffennol.

Mae pobl sy’n gadael carchar gyda sylfeini cryf i lwyddo yn eu bywydau 
yn llai tebygol o aildroseddu. Mae’r sylfeini hyn yn cynnwys cartref 
sefydlog, cysylltiad cryf â’u teulu a’u cymuned leol, swydd sefydlog, 
a byw’n iach heb gamddefnyddio sylweddau. Yn achos menywod, 
mae hyn yn golygu dull sy’n seiliedig ar rywedd i gyflawni asesiadau ac 
ymyriadau gwell.

Mae parhau i roi pwyslais ar y meysydd allweddol hyn wedi cael sylw drwy 
gyhoeddi Papur Gwyn Strategaeth Garchardai a’r Strategaeth Gyffuriau 10 
mlynedd draws lywodraethol. 

Mae’r cynlluniau hyn yn disgrifio sut y byddwn yn lleihau troseddu, yn 
gwneud cymunedau’n fwy diogel ac yn atal pobl rhag bod yn ddioddefwyr, 
drwy leihau aildroseddu a rhoi sylw i’r pethau sy’n cynyddu’r risg o 
ymddygiad troseddol. Mae’r gweithgaredd a ddisgrifir yn dangos sut y 
byddwn yn gwella adsefydlu, ailsefydlu a goruchwyliaeth yn y gymuned i 
rai sy’n gadael carchar, gan sicrhau y bydd goblygiadau i’r rhai nad ydynt 
yn cydymffurfio. 

Mae’r cynlluniau hyn yn cael eu hategu gan fuddsoddiad sylweddol yn 
ystod y tair blynedd nesaf:  

• £200 miliwn y flwyddyn erbyn 2024-25 i wella mynediad rhai 
sy’n gadael carchar at lety, cymorth cyflogaeth a thriniaeth at 
gamddefnyddio sylweddau, gan gynnwys rhagor o fesurau i 
ymyrryd yn gynnar i fynd i’r afael â throseddau ieuenctid

• neilltuo’r £155 miliwn y flwyddyn yn ychwanegol i’r Gwasanaeth 
Prawf unedig yn barhaol, i hybu adsefydlu a gwella diogelwch y 
cyhoedd

• £75 miliwn y flwyddyn erbyn 2024-25 i ehangu’r defnydd o dagio 
electronig sy’n defnyddio GPS i sicrhau nad ydynt yn defnyddio 
alcohol

• £40 miliwn y flwyddyn i helpu troseddwyr i ddilyn triniaeth at 
gamddefnyddio sylweddau ac i fynd i’r afael â’r cyflenwadau 
cyffuriau 

Mae HMPPS wedi ymrwymo i weithio â’n partneriaid i wireddu’r 
weledigaeth hon, gan gynnwys ymgynghori ar ein cynlluniau â 
chomisiynwyr heddlu a throseddu a chydweithio i ostwng y cyfraddau 
aildroseddu. 

Mae gan yr asiantaeth ymrwymiad parhaus i weithio mewn partneriaeth 
ag ystod eang o ddarparwyr, gan gynnwys sefydliadau preifat, partneriaid 
statudol eraill a’r trydydd sector. Rydym am gyflawni’r canlyniadau 
aildroseddu cywir gyda’n gilydd, gan fanteisio ar arloesi lleol i ragori drwy 
weithio mewn partneriaeth ag eraill.

Mae gweithio mewn partneriaeth yn hanfodol i gyflawni ein huchelgais 
i leihau aildroseddu. Drwy gydweithio â’n partneriaid gwyddom y 
byddwn yn cyflawni canlyniadau gwell i ddioddefwyr, i’n cymunedau 
ac i droseddwyr. Edrychaf ymlaen at weld yr hyn y gallwn ei gyflawni 
gyda’n gilydd yn eich rhanbarth drwy’r gweithgarwch a gyflwynir yn 
y cynllun newydd hwn. Ein gweledigaeth yw atal dioddefwyr drwy 
newid bywydau, ac mae’r cynlluniau hyn yn cyflwyno ein nodau a’n 
gweithgarwch i amddiffyn y cyhoedd a lleihau aildroseddu.

  Jo Farrar 
Ail Ysgrifennydd Parhaol a Phrif Swyddog Gweithredol, HMPPS

Mae Cynlluniau Lleihau Aildroseddu’n dangos sut y byddwn 
yn cydweithio i ddarparu ymyriadau a gwasanaethau o safon 
uchel. Edrychaf ymlaen at weld yr hyn y gallwn ei gyflawni 
gyda’n gilydd drwy’r gweithgarwch a gyflwynir yn y 
cynllun newydd hwn. Gwyddom fod cael swydd ar adeg 
rhyddhau o garchar, cael lle diogel i aros, mynediad at 
y gwasanaethau iechyd a chamddefnyddio sylweddau 
priodol, a theulu a ffrindiau cefnogol yn rhai o’r 
elfennau sy’n holl bwysig i sicrhau bywyd heb 
droseddu.

  Amy Rees 
Cyfarwyddwr Cyffredinol Prawf a Chymru, HMPPS

Mae comisiynwyr heddlu a throseddu ledled Cymru 
a Lloegr wedi ymrwymo i weithio mewn partneriaeth 
â’r Gwasanaeth Prawf a phob un o’n partneriaid lleol, 
rhanbarthol a chenedlaethol i leihau aildroseddu ac 
i gadw cymunedau’n ddiogel. Rydym yn falch o weld 
y pwyslais cynyddol ar weithio mewn partneriaeth 
yn y Cynlluniau Lleihau Aildroseddu rhanbarthol 
newydd ac ymgynghorir â’r holl gomisiynwyr heddlu 
a throseddu ar y cynlluniau, gan sicrhau eu bod yn 
cyfateb yn glos â blaenoriaethau ein Cynllun Heddlu a 
Throseddu lleol - lleihau troseddu, cadw dioddefwyr 
yn ddiogel a helpu ein cymunedau i ffynnu. Byddwn 
yn cydweithio’n glos â phob cyfarwyddwr prawf 
rhanbarthol i weithredu eu cynlluniau, gan gynnwys 
datblygu dulliau newydd ac arloesol i leihau 
aildroseddu.

  Emily Spurrell 
(Dirprwy Arweinydd System Cyfiawnder Troseddol)  
David Lloyd  
(Arweinydd System Cyfiawnder Troseddol), Comisiwn Heddlu a 
Throseddu

Hyfforddiant, sgiliau a gwaith

Mae cyflogaeth ac addysg yn bwysig i leihau troseddu. Maent yn gyfleoedd i bobl mewn 
carchar ac ar brawf i fod yn annibynnol ac i gyfrannu at gymdeithas ehangach.

Mae rhai sy’n cael swydd ar ôl gadael carchar naw pwynt canran yn 
llai tebygol o aildroseddu. Yn genedlaethol, byddwn yn cynyddu nifer y 
cyfleoedd gwaith i garcharorion, pan fyddant yn y carchar, ar drwydded 
dros dro, ac ar ôl cael eu rhyddhau. Mae’r Rhwydwaith Dyfodol Newydd 
yn helpu dynion a menywod sydd mewn carchar i negodi’r cyfleoedd 
gwaith hyn. Dylai carchardai a darparwyr addysg, hyfforddiant a 
chyflogaeth weithio â chyflogwyr i ddarparu profiadau gwaith ystyrlon.

Bydd gwasanaeth addysg newydd i garcharorion yn cyfuno’r gorau 
o’r addysg sydd ar gael y tu allan i garchardai gyda chyfleoedd 
gwaith ystyrlon a chyngor pwrpasol ar yrfaoedd. Bydd hyfforddwyr 
gwaith carchardai’r Adran Gwaith a Phensiynau’n cynghori ar gyflogaeth 
a budd-daliadau, fel y bydd pobl yn gadael carchar gyda’r pethau 
ymarferol sydd eu hangen arnynt i gael a chadw swydd. Cymru

Cyd-destun rhanbarthol

Ar lefel ranbarthol, mae gan tua 42% o bobl ar brawf anghenion addysg, hyfforddiant a chyflogaeth, sydd fymryn yn is na’r cyfartaledd 
cenedlaethol (tua 45%).1

Yn HMPPS yng Nghymru, rydym yn cydweithio’n glos â phartneriaid i greu cyfleoedd newydd i garcharorion a rhai sy’n gadael carchar i ennill 
cyflog ac i ddysgu. Mae’r prosiectau o’r fath rydym yn ymfalchïo’n arbennig ynddynt yn cynnwys:

• gweithdai tai arloesol yn HMP Berwyn

• cyrsiau sgiliau rheilffordd yn HMP Caerdydd

• partneriaeth â Bwrdd Hyfforddi’r Diwydiant adeiladu i gynnig 
cyfleoedd i gael gyrfa mewn adeiladu i rai sy’n gadael carchar

• cynyddu nifer y cyrsiau i garcharorion lle gallant sicrhau cardiau 
Cynllun Ardystio Sgiliau Adeiladu yng Nghymru

• y Prosiect BOSS (Cyfleoedd, Sgiliau a Llwyddiant Adeiladu), sydd 
wedi ymrwymo i ddileu’r rhwystrau rhag cael gwaith o ganlyniad i 
hanes troseddol drwy weithio ochr yn ochr â chyflogwyr i fanteisio 
ar gronfa o dalent brwd ac amrywiol

• cynyddu mynediad at addysg mewn carchardai drwy gyflwyno 
dysgu mewn celloedd a dysgu o bell

• Adeiladu Arwyr, sy’n cynnig cwrs adeiladu wedi’i ariannu’n llawn, 
cerdyn Cynllun Ardystio Sgiliau Adeiladu, a PPE i unrhyw gyn 
aelodau’r lluoedd arfog neu garcharorion sydd â chysylltiadau â’r 
lluoedd arfog

• amrywiaeth enfawr o gymwysterau galwedigaethol i garcharorion yn 
HMP Abertawe, sy’n cynnwys gwaith plymio, paentio ac addurno, 
plastro a theilsio

• ffigurau cyson (tua 100) o garcharorion sydd wedi’u rhyddhau ar 
drwydded dros dro yn HMP Prescoed

1 Anghenion dynodedig troseddwyr mewn carchardai ac yn y gymuned o’r System Asesu Troseddwyr, 30 Mehefin 2021

Partneriaid pwysig yn y gwaith hwn

• Llywodraeth Cymru, gweithio i 
gomisiynu gwasanaethau i gynyddu 
canlyniadau dysgu a sgiliau i 
droseddwyr

• Canolfan Byd Gwaith

• Ymddiriedolaeth St Giles, sy’n cynnig 
cylchoedd o gymorth i bobl sy’n 
chwilio am waith

• Gyrfa Cymru

• Darparwyr rhaglen waith yr Adran 
Gwaith a Phensiynau

• Maximus, sy’n cynnig rhaglenni 
cymorth cyflogaeth

• Sefydliadau o’r sectorau gwirfoddol a 
phreifat

• Rhaglenni cyflogaeth fel Clean Slate 
Cymru, sy’n helpu’r pontio o garchar 
i’r gymuned

• Bwrdd Hyfforddi’r Diwydiant Adeiladu, 
sy’n cynorthwyo pobl â sgiliau adeiladu 
i helpu rhai sy’n gadael carchar i gael 
gwaith yn y diwydiant adeiladu

Targedau

• Erbyn Gorffennaf 2023, bydd Cymru’n 
cynyddu cyfran y rhai a gyflogir chwe 
wythnos chwe wythnos ar ôl eu 
rhyddhau 2 bwynt canran o 17% ym 
mis Mawrth 2022

• Erbyn Gorffennaf 2023, bydd 
Cymru’n parhau i gynnal y gyfran 
a gyflogir chwe mis ar ôl cael eu 
rhyddhau ar 24%

Amcanion tair blynedd

• Sicrhau bod mwy o rai sy’n 
gadael carchar yn cael gwaith ar y 
diwrnod cyntaf ar ôl eu rhyddhau

• Sicrhau bod mwy o gyflogwyr yn y 
grŵp cynghori cyflogwyr sy’n gallu 
cynnig cyflogaeth

• Sicrhau darpariaeth o safon o’r 
holl weithgarwch dysgu a sgiliau, 
gan gynnig profiad dysgu sy’n 
diwallu anghenion troseddwyr 
sy’n dysgu ac sy’n cyd-fynd â 
demograffeg y boblogaeth

• Cynnal y lefel uchel o leoliadau 
rhyddhau carcharorion ar 
drwydded dros dro yn y gymuned

• Defnyddio cynghorwyr cyflogaeth 
ym mhob un o garchardai’r sector 
cyhoeddus

Gweithgarwch tair blynedd

• Gweithio â bwytai elusen The Clinks i 
hyfforddi pobl ar brawf mewn arlwyo a 
lletygarwch (HMP Caerdydd), darparu 
cardiau Cynllun Ardystio Sgiliau 
Adeiladu ar safleoedd gyda phwyslais 
ar hyfforddi pobl ar brawf i weithio ar 
reilffyrdd a safleoedd adeiladu

• Ymgymryd â phrosiect Accelerator 
HMP Berwyn, sy’n mesur y 
canlyniadau wrth i’r prosiect ddatblygu

• Parhau i fuddsoddi mewn 
partneriaethau a rhaglenni fel y 
Rhwydwaith Dyfodol Newydd i greu 
cyfleoedd cyflogaeth i rai sy’n gadael 
carchar, gan adeiladu ar bartneriaethau 
â’r Adran Gwaith a Phensiynau

• Gweithio â Llywodraeth Cymru a 
phartneriaid i gyflawni’r nodau yn y 
cytundeb partneriaeth ar gyfer iechyd 
troseddwyr, i ddarparu llwybrau 
triniaeth cyson ar gyfer camddefnyddio 
sylweddau, rheoli meddyginiaethau ac 
iechyd meddwl

• Rheoli’r gystadleuaeth am y contract 
gweithredu a’r cyfnod pontio yn HMP 
ac YOI Parc

Caethiwed i gyffuriau ac alcohol

Rhaid i droseddwyr â phroblemau camddefnyddio sylweddau gael dilyniant yn eu gofal pan 
fyddant yn gadael carchar i wneud yn siŵr bod ganddynt fynediad at y driniaeth gywir. Gall 
triniaeth alcohol neu gyffuriau yn y gymuned arwain at gynyddu nifer y bobl nad ydynt yn 
aildroseddu yn y ddwy flynedd ar ôl triniaeth i 44% (Public Health England a MoJ, 2017).

Bydd y llywodraeth yn buddsoddi £40 miliwn mewn gwasanaethau 
triniaeth cyffuriau i bobl ar brawf, fel rhan o gynnydd o £780 miliwn 
mewn cyllid i driniaethau cyffuriau’n genedlaethol. Bydd hyn yn golygu 
cynnydd yn nifer y staff arbenigol a’r canolfannau ar gyfer triniaeth 
i rai sy’n gadael carchar a’r rhai ar ddedfrydau cymunedol, i leihau 
marwolaethau sy’n gysylltiedig â chyffuriau.

Mae hyn yn cyfrannu at gyflawni ymrwymiad Strategaeth Gyffuriau 
10 mlynedd y llywodraeth i roi pwyslais ar adferiad o’r funud y 
daw unigolyn i gysylltiad â’r system cyfiawnder troseddol. Mae 

Gwasanaethau Adsefydlu a Gomisiynir yn cynnig cymorth cyfannol i 
fenywod yn eu cymuned, gan gynnwys dibyniaeth ac adferiad.

Mae HMPPS yng Nghymru’n cydweithio’n glos â phartneriaid i 
ddarparu’r cymorth sydd ei angen ar y bobl yn ein gofal sydd â 
phroblemau camddefnyddio sylweddol. 

Yn rhanbarthol, gwelwyd fod gan 26% o bobl ar brawf angen dynodedig 
sy’n gysylltiedig â chamddefnyddio sylweddau. Fel rhan o’r gwaith hwn, 
rydym wedi cydgomisiynu pum contract camddefnyddio sylweddau â’r 
comisiynwyr heddlu a throseddu a Byrddau Cynllunio Lleol.2

Cyd-destun rhanbarthol

I wella’r gwasanaeth hwn, yn ystod y tair blynedd nesaf byddwn yn:

• ymgysylltu â’r pedwar comisiynydd heddlu a throseddu a Byrddau 
Cynllunio Ardal lleol, i ddatblygu a chyflwyno llwybr camddefnyddio 
sylweddau integredig ledled Cymru

• cydweithio â Llywodraeth Cymru, Iechyd Cyhoeddus Cymru ac 
Asiantaeth Diogelwch Iechyd y DU i ddatblygu llwybr triniaeth 
camddefnyddio sylweddau o dan gytundeb partneriaeth ar gyfer 
iechyd troseddwyr

2 Anghenion dynodedig troseddwyr mewn carchardai a’r gymuned o’r System Asesu Troseddwyr, 30 Mehefin 2021

Partneriaid pwysig yn y gwaith 
hwn

• Llywodraeth Cymru, yn gweithio 
o dan y Cynllun Cyflawni 
Camddefnyddio Sylweddau i 
gyflawni ymyriadau effeithiol ar gyfer 
camddefnyddio sylweddau 

• GIG Cymru 

• Byrddau Cynllunio Lleol

• Dyfodol (gwasanaethau 
camddefnyddio sylweddau mewn 
carchardai)

• Gwasanaeth Cyffuriau ac Alcohol 
Gwent

• Dechrau Newydd (darparwyr therapi 
amnewidion opiadau)

• Byrddau iechyd lleol

• Powys Drug

• Partneriaid yn y trydydd sector

Targedau

• Bydd gofynion triniaethau dedfrydau 
cymunedol (gan gynnwys gofynion 
adsefydlu cyffuriau, gofynion triniaeth 
am alcohol a gofynion triniaeth 
iechyd meddwl gofal sylfaenol/eilaidd) 
yn ymdrechu i roi i droseddwyr y 
driniaeth sydd ei hangen arnynt 
i roi sylw i achosion sylfaenol eu 
hymddygiad troseddol  

• Byddwn yn cynyddu’r defnydd o 
ofynion triniaeth i’r sawl sy’n gymwys 
drwy fuddsoddiad newydd, gweithio 
ar y cyd â’r llysoedd, y GIG, a 
darparwyr triniaethau

Amcanion tair blynedd

• Datblygu a sefydlu’r llwybr triniaeth 
i gamddefnyddio sylweddau, i 
ddarparu triniaeth gyson, ddi-dor i 
broblemau cyffuriau ac alcohol ym 
mhob rhan o’r ystâd carchardai yng 
Nghymru 

• Gweithio â Llywodraeth Cymru i 
sicrhau bod gan bob carchar yng 
Nghymru (a charchar menywod HMP 
Eastwood Park) wasanaeth cydlynus, 
tryloyw a chyson i rai â phroblemau 
camddefnyddio sylweddau 

• Cyflogi swyddogion camddefnyddio 
sylweddau ym mhob swyddogaeth 
breswyl yn HMP Berwyn

• Sicrhau bod profion cyffuriau seiliedig 
ar gompactau ar waith yn ein 
carchardai

Gweithgarwch tair blynedd

• Parhau i gydgomisiynu gwasanaethau 
triniaeth, a sicrhau integreiddio di-
dor o gaethiwed yr heddlu drwy’r 
system cyfiawnder troseddol ac i 
wasanaethau mynediad agored pan 
fydd pobl yn gadael 

• Hwyluso gwasanaethau pontio 
‘ieuenctid i oedolion’ ar draws 
carchardai tan eu rhyddhau ar 
drwydded i dimau rheoli troseddau 
integredig yng Nghymru 

• Lleihau argaeledd sylweddau 
seicoweithredol i gyflwyno profion 
cyffuriau seiliedig ar gompactau yn ein 
carchardai 

• Gwerthuso cyflwyno Buvidal yn ein 
carchardai

Teulu, llety ac ail-addasu i gymdeithas

Mae’r perygl o aildroseddu’n lleihau os gall pobl ailadeiladu cysylltiadau cymunedol a theuluol 
a chael llety diogel, sefydlog. Mae rhai sy’n gadael carchar heb lety sefydlog bron i 50% yn 
fwy tebygol o dorri’r gyfraith eto. Mae HMPPS yn helpu pobl i gynnal perthnasoedd positif 
pan fyddant mewn carchar ac ar ôl eu rhyddhau, gan gynnwys gweithio mewn partneriaeth â 
darparwyr gwasanaethau teulu dan gontract a’r Llinell Gymorth Teuluoedd Carcharorion.

Bydd cynyddu cyllid HMPPS i leihau aildroseddu’n gwella mynediad 
rhai sy’n gadael carchar at lety drwy’r Gwasanaeth Llety Cymunedol 
newydd. Mae hyn yn dwyn ynghyd lety cymeradwy, y Gwasanaeth Llety 
a Chymorth Mechnïaeth a llety dros dro newydd, ac mae’n cynnwys 
darpariaeth benodol ar gyfer menywod. 

Ym mis Gorffennaf 2021 lansiwyd ein gwasanaeth llety dros dro newydd, 
sy’n cynnig llety a chymorth am hyd at 12 wythnos i rai sydd mewn 
perygl o fod yn ddigartref pan fyddant yn gadael carchar, mewn 5 ardal 
brawf. Mae’r flwyddyn gyntaf (1 Gorffennaf 2021 - 17 Mehefin 2022) 
wedi ein galluogi i helpu 2,396 o rai sy’n gadael carchar ac i adeiladu 
ar ein cysylltiadau ag awdurdodau lleol a phartneriaid lleol eraill i helpu 
unigolion i symud ymlaen i lety mwy sefydlog. Bydd y gwasanaeth hwn 
yn cael ei gyflwyno ledled Cymru a Lloegr yn 2022-23.

Bydd HMPPS yn ychwanegu 200 o leoedd mewn llety cymeradwy 
yng Nghymru a Lloegr ac yn gwneud gwaith trwsio a chynnal a chadw 
hanfodol. Mewn carchardai menywod, bydd gweithgarwch cyn 
rhyddhau’n sicrhau bod eu hanghenion penodol yn cael sylw fel rhan 

o weithgarwch ailsefydlu, yn ychwanegol at waith staff prawf ym mhob 
carchar fel rhan o reoli troseddwyr mewn carchardai.

I gyflawni canlyniadau ailsefydlu gwell ac i leihau’r perygl y bydd 
carcharorion yn aildroseddu ar ôl cael eu rhyddhau, byddwn yn cryfhau 
gwaith cynllunio cyn rhyddhau ac yn gwella cymorth ailsefydlu. Mae 
hyn yn cynnwys sefydlu byrddau ailsefydlu i hybu dull amlasiantaethol 
o ailsefydlu, a fydd yn hwyluso’r defnydd o gysylltiadau fideo gydag 
asiantaethau cymorth i alluogi apwyntiadau cyn rhyddhau, a chyflwyno 
lolfeydd ymadael i helpu carcharorion i ailsefydlu ar ôl cael eu rhyddhau o 
garchar.  

Yn y rhanbarth, mae gan tua 4 o bob 10 sy’n gadael carchar anghenion 
llety. Yn rhanbarthol, mae gan tua 6 o bob 10 o bobl ar brawf anghenion 
i roi sylw i berthnasoedd.3

Yn HMPPS yng Nghymru, rydym am weld amser sy’n cael ei dreulio 
mewn carchar neu dan oruchwyliaeth fel cyfle i wneud newidiadau 
pwysig ac i gefnu ar droseddu. I gyflawni hyn, mae angen help ar y bobl 
sydd yn ein gofal i ailadeiladu a chynnal cysylltiadau teuluol, i gael llety 
diogel y gallant ei gadw, ac i ailintegreiddio i gymdeithas.

3 Anghenion dynodedig troseddwyr mewn carchardai a’r gymuned o’r System Asesu Troseddwyr, 30 Mehefin 2021

Cyd-destun rhanbarthol

Mae prosiectau allweddol HMPPS a’n partneriaid yn yr ardal hon yn cynnwys:

• cynnydd o 18 lle yn ein llety cymeradwy

• Prosiect Ymweld â Mam PACT, sy’n helpu menywod o Dde Cymru 
i gynnal cysylltiadau â’u teulu yn ystod dedfrydau o garchar, drwy 
ddarparu cymorth ac arweiniad ar rianta, a helpu ag ymweliadau â 
charchardai

• ehangu’r ddarpariaeth rheoli troseddwyr mewn carchardai ledled yr 
ystâd garchardai i wella parhad rheoli troseddwyr ‘drwy’r giât’  

• glasbrint cyfiawnder i fenywod ar y cyd llywodraeth Cymru a 
HMPPS, sy’n rhoi sylw i feysydd angen allweddol menywod, gan 
gynnwys carcharu, ailsefydlu a llety, dedfrydau cymunedol a’r tu 
allan i lysoedd

Partneriaid pwysig yn y gwaith 
hwn

• Y Gymdeithas Genedlaethol er Gofal 
ac Ailsefydlu Troseddwyr 

• Teuluoedd a Ffrindiau Carcharorion 

• Shelter

• PACT

• Awdurdodai Lleol

• Llywodraeth Cymru 

• Comisiynwyr Heddlu a Throseddu

Targedau

• Erbyn Gorffennaf 2023, bydd Cymru’n 
cynyddu’r gyfran sy’n cael ei chartrefu 
ar noson eu rhyddhau 5 pwynt canran 
o 85% ym mis Mawrth 2022

• Erbyn Gorffennaf 2023, bydd Cymru’n 
cynyddu’r gyfran mewn llety sefydlog 
3 mis ar ôl gadael carchar 10 pwynt 
canran o 70% ym mis Mawrth 2022

Amcanion tair blynedd

• Lleihau nifer y carcharorion sy’n 
gadael carchar heb gyfeiriad sefydlog, 
sy’n golygu bod yn rhaid iddynt 
gysylltu â phrawf i gael cymorth ar 
adeg eu rhyddhau a byw mewn llety 
dros dro

• Cynyddu nifer y carcharorion sy’n 
symud i lety sefydlog, gan ganfod 
anghenion cyn gynted â phosibl 

• Sicrhau bod angen am help i gael 
llety’n cael ei ganfod yn y pum 
niwrnod cyntaf yn y carchar 

• Gweithio â phartneriaid i ddatblygu 
cynlluniau ar gyfer canolfan breswyl i 
fenywod

• Ailsefydlu arweinyddion a hyrwyddwyr 
ar gyfer gwaith teulu mewn 
carchardai, gan sicrhau eu bod yn 
cael help ar gyfer y rolau

• Gweithio ag astudiaethau achos i 
garchardai a phrawf o ran cysylltiadau 
teuluol positif, a rhannu’r rhain â 
theuluoedd sydd â phobl mewn 
carchar

Gweithgarwch tair blynedd

• Sicrhau bod llety dros dro newydd yn 
barod yn genedlaethol erbyn Rhagfyr 
2022

• Cynnal asesiadau cynnar o anghenion 
tai pobl ar brawf 

• Datblygu cysylltiadau mwy clos â 
darparwyr tai a charchardai 

• Gweithio’n gyfannol â phrosiectau 
sy’n datblygu fel Grand Avenues, y 
Tasglu Atal Digartrefedd a phrosiectau 
awdurdodau lleol 

• Helpu i gyflwyno llesiant 
Ymddiriedolaeth St Giles drwy’r 
fframwaith dynamig mewn carchardai 

• Parhau ag arolygon troseddwyr ac 
ymwelwyr ar brofiadau ymweliadau bob 
chwe mis (PACT) a defnyddio hyn fel 
cynllun gweithredu i wneud gwelliannau

• Ehangu’r cyfleusterau llety cymeradwy 
presennol yn Ne Cymru, a sefydlu llety 
cymeradwy newydd i fenywod ynghyd 
â gwasanaethau adsefydlu llawn 

Diogelwch y cyhoedd drwy ymgysylltu a chydymffurfiaeth

Mae HMPPS yn monitro troseddwyr yn drylwyr ac yn sicrhau eu bod yn deall canlyniadau 
peidio â chydymffurfio â gorchymyn llys. Mae hyn yn hanfodol i leihau aildroseddu, gan wneud 
cymunedau’n fwy diogel ac yn atal pobl rhag bod yn ddioddefwyr troseddau.

Rheoli troseddwyr yn integredig (IOM) yw’r broses sy’n rhoi cysondeb 
mewn goruchwyliaeth ddwys, gan ddwyn ynghyd yr heddlu a phartneriaid 
eraill mewn ymateb i droseddu a bygythiadau a wynebir gan gymunedau 
lleol. 

Mae llety cymeradwy’n rhoi lefel uwch o oruchwyliaeth a chymorth i 
droseddwyr sy’n risg uwch neu sydd ag anghenion cymhleth ar ôl eu 
rhyddhau o garchar. 

Mae’r Is-adran Diogelwch Cenedlaethol yn gwella monitro a 
goruchwyliaeth i unigolion y bernir sy’n risg o derfysgaeth neu sy’n 
gysylltiedig â throseddu difrifol neu gyfundrefnol neu achosion diogelu’r 
cyhoedd difrifol, ac sy’n cael eu hasesu fel rhai sy’n cyrraedd trothwy a 
bennir yn genedlaethol.

Mae technolegau monitro electronig newydd yn cael eu defnyddio i 
helpu â chydymffurfiaeth ac maent yn adnodd pwysig i gosbi, goruchwylio 
unigolion yn effeithiol yn y gymuned, diogelu’r cyhoedd a lleihau 
aildroseddu.

Cyd-destun rhanbarthol

• Yn y rhanbarth, mae gan 62% o bobl ar brawf anghenion 
meddwl ac ymddygiad. Wedi ei gyhoeddi ym mis Rhagfyr 2020, 
mae’r Strategaeth Rheoli Troseddwyr yn Integredig – Troseddau 
Cymdogaeth yn rhoi pwyslais rheoli troseddwyr yn integredig ar 
droseddau cymdogaeth.4

• Mae’r garfan hon o droseddwyr yn arbennig o addas ar gyfer dull 
rheoli troseddwyr yn integredig am ei bod yn hysbys fod ganddynt 
anghenion troseddogenig lluosog, sy’n atgyfnerthu’i gilydd, gan 
gynnwys camddefnyddio sylweddau, anghenion tai a chyflogaeth, a 
phroblemau iechyd meddwl. Mae rheoli troseddwyr yn integredig yn 
ceisio helpu troseddwyr i ymatal rhag troseddu drwy eu helpu i fynd 
i’r afael â’r anghenion sylfaenol hyn. 

• Y rheolwr prawf rhanbarth yng Nghymru yw’r arweinydd rheoli 
troseddwyr yn integredig ar gyfer Cymru a Lloegr. Mae’r agenda 
rheoli troseddwyr yn integredig wedi bod yn destun llawer o 
graffu gan weinidogion, sydd wedi bod yn gyfle i dynnu sylw at y 
gwaith amlasiantaethol rhagorol sy’n digwydd yng Nghymru. Mae 
ein pwyslais ar gyflawni a dangos canlyniadau o safon uchel ar 
gyfer y garfan hon. Mae gweithio â’n cydweithwyr yn yr heddlu 
ac asiantaethau eraill ledled Cymru i roi sylw i achosion sylfaenol 
troseddu wedi ein galluogi i weithio tuag at ein targed uchelgeisiol 
i leihau troseddau cymdogaeth ac yn y pen draw i wneud 
cymunedau’n fwy diogel. 

• Rydym wedi gweithio’n effeithiol â Gwasanaeth Llysoedd a 
Thribiwnlysoedd EM i fynd i’r afael â’r ôl-groniadau a hefyd i sicrhau 
diogelwch y staff a’r unigolion sy’n cael eu goruchwylio.

4 Anghenion dynodedig troseddwyr mewn carchardai ac yn y gymunedol o’r System Asesu Troseddwyr, 30 Mehefin 2021

Partneriaid pwysig yn y gwaith 
hwn

• Gwasanaethau seicoleg fforensig 

• Alcoholics Anonymous

• Gamblers Anonymous

• Shannon Trust (gwasanaeth cymorth 
ar gyfer llythrennedd) 

• Sycamore Tree (rhaglen 
ymwybyddiaeth i ddioddefwyr)

Targedau

• Erbyn Ebrill 2023, bydd Cymru’n 
cynyddu cyfran yr ymyriadau 
troseddau rhywiol a gwblhawyd 4 
pwynt canran o 66% ym mis Mawrth 
2022

21Cynllun Lleihau Aildroseddu ar gyfer Cymru 2022-25



Amcanion tair blynedd

• Darparu rhaglenni ymddygiadau 
troseddol achrededig yr amharwyd 
yn sylweddol arnynt yn y flwyddyn 
ddiwethaf, gan roi blaenoriaeth i 
garcharorion ar restrau aros sydd 
agosaf ar barôl/cael eu rhyddhau a’r 
rhai â’r risg mwyaf o aildroseddu 

• Cynyddu’r defnydd o adroddiadau 
cyn-dedfrydu llawn sy’n cael eu 
paratoi, gyda phwyslais ar fenywod, 
grwpiau lleiafrif ethnig ac unigolion sy’n 
cael eu goruchwylio gyda nodweddion 
agored i niwed ychwanegol

• Cynyddu’r defnydd o ofynion triniaeth 
iechyd meddwl a chamddefnyddio 
sylweddau fel rhan o ddedfryd 
gymunedol wrth gynghori’r llys, yn 
enwedig fel opsiwn yn lle dedfrydau 
byr o garchar

• Lleihau nifer y dedfrydau byr o 
garchar a chynyddu dedfrydau 
cymunedol, sy’n cyd-fynd â’r 
diweddariad cenedlaethol o ddulliau 
rheoli troseddwyr yn integredig 
a’r Strategaeth Genedlaethol ar 
Droseddwyr Benywaidd

Gweithgarwch tair blynedd

• Cadarnhau’r bregeth ‘mae’r pob 
cyswllt yn cyfrif’, sef y syniad bod 
pob cyswllt â rhywun yn y system 
cyfiawnder troseddol yn gyfle i helpu i 
newid eu bywydau 

• Sefydlu’r rhaglen llwybr anhwylderau 
personoliaeth i droseddwyr

• Ailsefydlu’r ystod lawn o ymyriadau 
a gynigir mewn carchardai yn dilyn 
y tarfu a fu o ganlyniad i COVID-19, 
gan gynnwys trais domestig, sgiliau a 
hyfforddiant, a cham-drin sylweddau 

• Parhau i weithio â’r Bwrdd Gwendidau 
a Chamfanteisio 

• Herio ymddygiad treisgar a 
gwrthgymdeithasol drwy ddefnyddio 
cymhellion a breintiau a enillir a’r 
system ddyfarniadau 

• Sefydlu’r Strategaeth Rheoli 
Troseddwyr yn Integredig, gan 
addasu’r garfan hyblyg a rhydd i gyd-

fynd ag anghenion a blaenoriaethau 
lleol 

• Gwella cyflawni dedfrydau i fenywod 
ac oedolion ifanc drwy weithredu’r 
glasbrintiau yng Nghymru, sy’n 
disgrifio ein strategaeth i ddarparu 
cymorth a lleihau troseddu ymhlith y 
grwpiau hyn  

• Gwella gallu swyddogion cyswllt 
dioddefwyr, gan sicrhau eu bod wedi’u 
hyfforddi i fabwysiadu dull seiliedig ar 
drawma fel y bydd y rhaglenni cymorth 
priodol ar gael i ddioddefwyr 

• Sicrhau ein bod yn integreiddio 
ymyriadau lleihau aildroseddu ledled 
Cymru ac yn monitro hyn yn fewnol 
drwy’r Bwrdd Lleihau Aildroseddu 
arfaethedig, a fydd yn cynnwys 
cynrychiolaeth o garchardai a phrawf

Ein partneriaid

• Cyngor Cenedlaethol Penaethiaid yr Heddlu

• Cymdeithas yr Heddlu a Throseddu

• Barnwriaeth Cymru a Lloegr

• Clinks 

• Gwasanaeth Llysoedd a Thribiwnlysoedd EM

• Bwrdd Cyfiawnder Ieuenctid

• Swyddfa Gwella Iechyd a Gwahaniaethau

• Adran Gwaith a Phensiynau

• Asiantaeth Diogelwch Iechyd y DU

• Llywodraeth Cymru ac Awdurdodau Lleol

• Cyngor Cenedlaethol Penaethiaid Tân

• Iechyd Cyhoeddus Cymru

• Byrddau Cynllunio Ardal

• Coeden Sycamorwydden

• Dyfodol

• Gwasanaeth Cyffuriau ac Alcohol Gwent

• Dechreu Newydd

• Byrddau Iechyd Lleol

• Cyffur Powys

• Ymddiriedolaeth San Silyn

• Gyrfa Cymru

• Maximus

• Clean Slate Cymru

• Construction Industry Training Board (CITB)

• Cymdeithas Genedlaethol ar gyfer Gofalu ac Ailsefydlu 
Troseddwyr

• Teulu a Ffrindiau Carcharorion

• Shelter 

• Ymddiriedolaeth Cyngor a Gofal Carchardai, Awdurdodau 
Lleol a Llywodraeth Cymru

• Alcoholics and Gamblers Anonymous

• Ymddiriedolaeth Shannon

Mesur cynnydd ac effaith

Mae’r Cynllun Lleihau Aildroseddu rhanbarthol hwn yn cyflwyno gweledigaeth HMPPS i leihau aildroseddu yng Nghymru. Mae cynlluniau manwl i 
gyflawni’r canlyniadau a’r amcanion hyn i’w gweld yng nghynlluniau busnes blynyddol mewnol HMPPS. Mae data perfformiad ar gael yn  
https://www.gov.uk/government/organisations/her-majestys-prison-and-probation-service

Mae’r Cynllun Lleihau Aildroseddu rhanbarthol hwn yn pennu’r cyfeiriad am y tair blynedd nesaf a bydd yn cael ei ailasesu’n flynyddol i sicrhau bod 
cynnydd yn cael ei gynnal dros amser.

Geirfa

Troseddu meddiangar – Pan fydd troseddwr yn cael enillion materol 
drwy ddulliau anghyfreithlon, fel arfer gan unigolyn neu sefydliad arall, gan 
gynnwys dwyn o siopau, bwrgleriaeth, lladrad, dwyn, lladrad hawlfraint a 
thwyll. 

Gofyniad monitro ymwrthod ag alcohol – Dedfryd gymunedol a all 
wahardd unigolion rhag yfed alcohol am hyd at 120 o ddyddiau. 

Gofynion triniaeth am alcohol – wedi’u hanelu at droseddwyr 
sydd wedi’u hasesu fel bod yn ddibynnol ar alcohol, a fydd hefyd ag 
anghenion cymhleth sy’n cyd-fodoli ac sydd angen triniaeth ddwys, 
arbenigol, wedi’i chynllunio sy’n cynnwys nifer o asiantaethau.

Llety cymeradwy – Mae’r rhain yn darparu goruchwyliaeth breswyl 
i droseddwyr sydd â risg uchel neu uchel iawn o niwed difrifol, sydd 
wedi’u rhyddhau ar drwydded i’r gymuned. 

Gwasanaeth Llety a Chymorth Mechnïaeth – Darparu llety addas i 
rai a fyddai fel arall yn cael eu cadw mewn carchar. Mae hyn yn helpu i 
leihau’r pwysau ar yr ystâd carchardai drwy ddarparu llety yn y gymuned.

Pobl â phrofiad o fod mewn gofal – Pobl sydd wedi profi’r system 
ofal.

Cydgomisiynu – Pan fydd dau neu fwy o gomisiynwyr gwasanaethau 
yn alinio eu blaenoriaethau ond yn cadw cyfrifoldeb am eu hadnoddau eu 
hunain. 

Sefydliadau Cydgyllido – Casgliad o sefydliadau sydd wedi cytuno i 
gydgyllido prosiectau sy’n allweddol i newid bywydau troseddwyr i leihau 
aildroseddu. 

Gwasanaethau Adsefydlu a Gomisiynir – Rhan o system brawf 
newydd y Weinyddiaeth Gyfiawnder, sydd wedi’i chaffael gan 
gyfarwyddwyr rhanbarthol i ddarparu gwasanaethau hyblyg, ymatebol i 
helpu i dorri cylch aildroseddu.

Gwasanaeth Llety Cymunedol – Mae’n darparu llety dros dro i rai sy’n 
gadael carchar yn ddigartref a rhai sy’n symud ymlaen o lety cymeradwy 
neu’r Gwasanaeth Llety a Chymorth Mechnïaeth, ac sy’n eu helpu i 
symud i lety sefydlog. 

Rheolwr troseddwyr cymunedol – A adwaenir hefyd fel swyddog 
prawf, ac sydd wedi’u lleoli â’r Gwasanaeth Prawf yn y gymuned ac a 
fydd yn gweithio ag unigolion i’w hatal rhag aildroseddu ar ôl iddynt adael 
carchar.  

Cynllun gwneud iawn â’r gymuned – Math o ddedfryd gorchymyn 
cymunedol sy’n golygu gwaith di-dâl, fel cael gwared ar graffiti, clirio tir 
gwastraff neu addurno mannau ac adeiladau cyhoeddus. 

Dedfrydau cymunedol – Dedfryd gorchymyn cymunedol sy’n cynnwys 
un neu fwy o ‘ofynion’ i’w cyflawni yn y gymuned yn hytrach na charchar. 

Gofynion trin am gyffuriau – Math o ddedfryd gorchymyn cymunedol 
sy’n cynnwys triniaeth strwythuredig a phrofion cyffuriau rheolaidd, sydd 
ar gael i lysoedd fel opsiwn dedfrydu. 

Dedfryd amhenodol – Y rhai sydd wedi’u dedfrydu i oes o garchar neu 
sydd wedi’u carcharu i ddiogelu’r cyhoedd heb hawl awtomatig i gael eu 
rhyddhau.

Rheoli troseddwyr yn integredig – Ffordd sy’n galluogi asiantaethau 
cyfiawnder troseddol ac asiantaethau eraill i rannu gwybodaeth ac i 
weithio â’i gilydd i helpu a goruchwylio grŵp bychan, wedi’i dargedu o 
droseddwyr sy’n debygol iawn o aildroseddu. 

Profiad bywyd – Mae’n cyfeirio ar bobl sydd wedi bod mewn carchar 
neu sydd ag euogfarn.

Memorandwm cyd-ddealltwriaeth – Cytundeb nad yw’n rhwymol 
sy’n datgan bwriadau pob parti i weithredu, cynnal trafodiad busnes neu 
ffurfio partneriaeth newydd. 

Gofyniad triniaeth iechyd meddwl – Defnyddir yn achos unrhyw 
broblem iechyd meddwl gan gynnwys anhwylderau personoliaeth.

Trefniadau amlasiantaethol ar gyfer amddiffyn y cyhoedd – Y 
broses lle bydd yr heddlu, y Gwasanaeth Prawf a’r Gwasanaeth 
Carchardai’n cydweithio ag asiantaethau eraill i reoli’r risgiau sy’n codi yn 
sgil troseddwyr treisgar a rhywiol sy’n byw yn y gymuned. 

Is-adran Diogelwch Cenedlaethol – Tîm sy’n gweithio i reoli ein 
troseddwyr risg uchaf.

Rheoli troseddwyr yn y carchar – Fframwaith adsefydlu sy’n cydlynu 
siwrnai’r carcharor o garchar yn ôl i gymdeithas. 

Rheolwyr troseddwyr yn y carchar – Maent yn gweithio ag unigolion 
pan fyddant mewn carchar i gwblhau’r amcanion a geir yn eu cynllun.  

Unedau Cyflawni’r Gwasanaeth Prawf – Swyddfeydd sy’n 
gwasanaethu ardaloedd daearyddol ym mhob rhanbarth, sydd fel arfer 
yn cyfateb i ardaloedd awdurdodau lleol. 

Cronfa Arloesi Canlyniadau Rhanbarthol – Fe’i defnyddir i 
gomisiynu neu gydgomisiynu mentrau sy’n mynd i’r afael â chanlyniadau 
cymdeithasol trawsbynciol sy’n allweddol i leihau aildroseddu. 

Cyfiawnder adferol – Y broses sy’n dod â’r sawl sydd wedi’u niweidio 
gan droseddu a’r rhai sy’n gyfrifol am y niwed at ei gilydd, gan alluogi 
pawb sydd wedi’u heffeithio gan ddigwyddiad penodol i chwarae rhan yn 
y broses o ganfod ffordd bositif ymlaen. 

Cynllun dedfrydu – Cynllun gweithredu i ganfod a rhoi sylw i anghenion 
a risgiau unigolyn.

Ymgysylltu â dedfrydwyr – Ymgysylltu ag aelodau o’r farnwriaeth a’r 
ynadaeth.

Trwydded dros dro – Rhyddhau dros dro o garchar i helpu 
carcharorion i ailsefydlu yn y gymuned.

Gwasanaeth Prawf Unedig – Uno’r Gwasanaeth Prawf Cenedlaethol 
a chwmnïau adsefydlu cymunedol preifat i ffurfio Gwasanaeth Prawf 
newydd.

Troseddau ieuenctid – Pobl ifanc sydd wedi’u heuogfarnu o 
droseddau treisgar a difrifol eraill.

